
XÜLASӘ 
 

Mәqalәdә Azәrbaycan tәnqidi realist uşaq әdәbiyyatı vә onun ideya-estetik mәsәlәlәrindәn bәhs olunur. Milli tәn-
qidi realizmin iki görkәmli nümayәndәsi olan Cәlil Mәmmәdquluzadә vә Mirzә Әlәkbәr Sabir yaradıcılığından uşaq әdә-
biyyatı nümunәlәri әsasında Azәrbaycan tәnqidi realist uşaq әdәbiyyatının tәhlil edilәrәk onun ideya-estetik, mövzu vә 
problemlәri, qәhrәman vә әxlaqi mәsәlәlәrinin elmi vә tәcrübi әhәmiyyәtinin ortaya çıxarılması tәdqiqatın aktuallığını 
şәrtlәndirir. Tәdqiqatda mәqsәd uşaq әdәbiyyatının mәzmununa daxil olan tәnqidi realist әdәbiyyat nümunәlәrinin ideya 
vә problem baxımdan elmi vә metodoloji olaraq araşdırılması, konkret mәsәlәlәrinin ortaya qoyulmasıdır. Tәdqiqat pro-
sesindә tәsviretmә, tәnqidi, müqayisәli, analiz vә sintez kimi metodlardan istifadә edilmişdir. Tәdqiqat zamanı bu nәti-
cәlәrә gәlinmişdir ki: 1. Azәrbaycan tәnqidi realist uşaq әdәbiyyatının banisi vә başçısı Cәlil Mәmmәdquluzadәdir vә 
onun “Danabaş kәndinin әhvalatları” povesti, “Buz”, “Poçt qutusu”, “İki alma”, “Saqqallı uşaq” vә başqa әsәrlәri tәnqidi 
realist uşaq әdәbiyyatının sanballı nümunәlәrindәn hesab edilir. Bu әsәrlәrdә uşaqların gәlәcәk qayğıları vә şәxsiyyәtin 
hazırlığından söhbәt açılır. Böyük әdib dünyanın yeni inkişaf dönәmindә tәqdim etdiyi obrazlarında çatışmayan zәruri 
sosial vә әxlaqi keyfiyyәtlәri tәnqid edir, müasir şәxsiyyәt üçün vacib vә zәruri xüsusiyyәtlәrә malik olmağın әhәmiy-
yәtini göstәrir; 2. M.Ә.Sabirin “Uşaq vә buz”, “Yaz”, “Mәktәb şәrqisi” kimi şeirlәri, “Molla Nәsrәddinin yorğanı”, “Mol-
la Nәsrәddin vә oğru” vә s. kimi mәnzumәlәri dә uşaq әdәbiyyatının gözәl örnәklәrindәn olmaqla bu әsәrlәrdә uşaqların 
tale vә qayğılarından bәhs olunur, ictimai nöqsanlar tәnqid edilir, mәktәb vә tәhsilә çağırış olunur; 3. Bu әsәrlәrin heç dә 
hamısında uşaq obrazları yaradılmamışdır. Bunun sәbәbi odur ki, Azәrbaycan tәnqidi realist әdәbiyyatında hәm dә sosial 
vә psixoloji yaş etibarilә uşaq qalan böyük yaşlı adamlardan, onların taleyi, qayğıları vә vacib sosial keyfiyyәtlәrindәn 
bәhs edilmişdir; 4. Azәrbaycan tәnqidi realist әdәbiyyatında sosial tәhlil üslubu ilә uşaqların uşaq qalan böyüklәrin savad-
lanması, müasir inkişafa uyğun vacib sosial-mәnәvi xüsusiyyәtlәrә, dünyagörüşünә malik olması zәrurәti göstәrilmişdir. 
Tәdqiqatın nәzәri-praktik әhәmiyyәti ondadır ki, tәdqiqatın nәticәlәri әdәbiyyat tarixinin orta vә ali tәhsil pillәlәrindә 
tәdrisi zamanı istifadәyә yararlıdır. 
 

Açar sözlәr: uşaq әdәbiyyatı, tәnqidi realizm, C.Mәmmәdquluzadә, M.Ә.Sabir. 
 
ABSTRACT 
 

The article examines Azerbaijani critical-realist children’s literature and its ideological and aesthetic issues. The 
relevance of the study lies in the analysis of Azerbaijani critical-realist children's literature through examples from the 
works of two prominent representatives of national critical realism, Jalil Mammadguluzadeh and Mirza Alakbar Sabir, 
with the aim of revealing its ideological and aesthetic characteristics, themes, problems, heroes, moral issues, and their 
scholarly and practical significance. The purpose of the research is to investigate, from scientific and methodological 
perspectives, the ideas and problems reflected in critical-realist literary works included in children's literature and to iden-
tify their specific features. Descriptive, critical, comparative, analytical, and synthetic methods were employed in the 
course of the study. The research yielded the following conclusions: 1) Jalil Mammadguluzadeh is the founder and leading 
representative of Azerbaijani critical-realist children's literature, and such works as The Stories of Danabash Village, Ice, 
The Mailbox, Two Apples, The Bearded Child, and others are regarded as significant examples of this literary trend. These 
works address children's future concerns and the formation of personality. Through his characters, the great writer criti-
cizes the lack of essential social and moral qualities and demonstrates the importance of possessing characteristics neces-

sary for a modern individual; 2) M.A.Sabir’s poems such as The Child and the Ice, Spring, and School Song, as well as 
verse narratives including Molla Nasreddin’s Quilt and Molla Nasreddin and the Thief, represent valuable examples of 
children’s literature in which children's destinies and concerns are depicted, social shortcomings are criticized, and the 
importance of school and education is emphasized; 3) Not all of these works contain child characters. This is because 
Azerbaijani critical-realist literature also focuses on adults who remain childlike in terms of social and psychological 
maturity, addressing their destinies, concerns, and essential social qualities; 4) Through the method of social analysis, 
Azerbaijani critical-realist literature demonstrates the necessity of educating both children and childlike adults, fostering 
in them the social, moral, and intellectual qualities required for modern development. The theoretical and practical sig-
nificance of the study lies in the fact that its findings can be utilized in teaching literary history at both secondary and 
higher educational levels. 
 

Keywords: children’s literature, critical realism, J.Mammadguluzadeh, M.A.Sabir. 
 
GİRİŞ 
 

Uşaq әdәbiyyatı nümunәlәri orta ümumtәhsil mәktәblәrindә vә ali tәhsil pillәsindә tәdris olu-
nur. Tәnqidi realizmin görkәmli nümayәndәlәri olan C.Mәmmәdquluzadә vә M.Ә.Sabirin bir sıra 
әsәrlәri uşaq әdәbiyyatı nümunәlәri olaraq tәdris olunur. Tәdqiqat üçün mövzunun seçilmәsi sәbәbi 
ondan irәli gәlir ki, nümunәlәrin seçilmәsi zamanı yanlışlara verildiyi kimi, tәdris prosesindә izahlar 
vә şәrhlәrdә dә nәzәri vә metodiki yanlışlıqlara yol verilir. Halbuki tәdris üçün tәqdim edilәn nümu-
nәlәrin hamısı uşaq әdәbiyyatı tәlәblәrinә uyğun olmadığı kimi, bu nümunәlәrin әdәbi cәrәyan, üslub, 
yaş psixologiyası vә s. mәsәlәlәr baxımdan sәhih tәqdim edilmir. Bu baxımdan tәdqiqatda qeyd edilәn 
mәsәlәlәr elmi-nәzәri vә metodiki cәhәtdәn araşdırılaraq dәqiqlәşdirilmiş, aydın izahı verilmişdir. 
Bunun üçün tәdqiqatda mәqsәd Azәrbaycan tәnqidi realist uşaq әdәbiyyatının nәzәri-metodoloji mә-
sәlәlәrini aydınlaşdırmaq, C.Mәmmәdquluzadә vә M.Ә.Sabir yaradıcılığı әsasında konkret nümu-
nәlәri müәyyәnlәşdirәrәk tәhlil etmәk, ideya, estetik, psixoloji, sosial vә s. tәrәflәrini ortaya çıxar-
maqdan ibarәtdir. Tәdqiqat zamanı analiz vә sintez, tәsviretmә, müqayisәli, tәnqidi düşüncә vә s. 
Metodlarından istifadә edilmişdir. 
 
UŞAQ ӘDӘBİYYATININ NӘZӘRİ-METODOLOJİ MӘSӘLӘLӘRİ 
 

Әxlaqi-mәnәvi tәrbiyә, hәyat hadisәlәrini dәrk vә ideya-xarakter hazırlığı bәdii әdәbiyyatın baş-
lıca vәzifәsi, әsas mәqsәdidir. Bu üzdәn әn qәdim dövrlәrdәn uşaqları tәrbiyә vasitәsi olaraq bәdii 
әdәbiyyat kömәk durmuşdur. Zәngin uşaq folkloru nümunәlәri mәhz bu zәngin mirasın әzәmәtli 
abidәsi olaraq diqqәti cәlb edir. Yazılı әdәbiyyatımızın qüdrәtli nümayәndәlәri dә uşaqlar üçün bәdii 
nümunәlәr yaratmış, onların zövqünü oxşayan qiymәtli nümunәlәr ortaya qoymuşlar. XX әsrin әv-
vәllәri Azәrbaycan ictimai-әdәbi mühitindә әlamәtdar bir yer tutan tәnqidi realist sәnәtkarlar da öz 
yaradıcılıq ideallarına uyğun qiymәtli bәdii nümunәlәr әrsәyә gәtirmiş, uşaq әdәbiyyatımızın zәngin-
lәşmәsinә vәsilә olmuşlar. Cәlil Mәmmәdquluzadә vә Mirzә Әlәkbәr Sabirin qiymәtli әsәrlәri bu gün 
dә öz әhәmiyyәti ilә bәdii sәrvәtimizin qızıl fondunu tәşkil edir. 

Uşaq әdәbiyyatı nümunәlәri: 1. uşaqlar üçün yazılması; 2. uşaqlara hәsr olunması; 3. uşaqlara 
ibrәtverici xüsusiyyәt kәsb etmәsi; 4. uşaqların arzu vә istәklәrini әks etdirmәsi; 5. uşaqlar haqqında 
arzu vә ideallar әks etdirmәsi ilә sәciyyәlәnә, xarakterizә oluna bilәr. Bu mәnada, sırf uşaqlar üçün 
yaranan әdәbiyyatla bәrabәr uşaqları vә uşaqlığı qәsd edәn әsәrlәri dә nәzәrdәn qaçırmaq olmaz. 
“Yaxşı uşaq әdәbiyyatı nümunәlәrini böyüklәr dә maraqlı oxuduqları kimi, uşaqlar da öz növbәlә-
rindә tez böyümәyә can atır” [Hәbibbәyli, 2007: 3-4]. Hәmçinin “uşaq әdәbiyyatı uşaqların yaş 
sәviyyәsinә münasib bir üslubda” [Namazov, 1983: 5] yazılmaqla bәrabәr, “kiçikyaşlı mәktәblilәrә 
nisbәtәn ortayaşlı mәktәblilәrin oxuduğu bәdii әsәrlәr öz mәzmunu vә mündәricәsi baxımından daha 
geniş mәsәlәlәri әhatә” [Namazov, 1983: 7] etdiyi artıq qeyd edilmişdir. Elmi әdәbiyyatlarda “uşaq 
deyilәrkәn әsasәn dünyaca yenicә göz açan körpәdәn tutmuş, 16-17-yaşa qәdәr olan insan övladı 

nәzәrdә tutulur” [Xәlil, 2011, s. 9]. Bu mәnada “әdәbiyyatımıza kiçik hekayәni vә kiçik adamı ... 
gәtirmiş” [Hәbibbәyli, 2007: 639], “realist uşaq nәsrinin әsasını qoyan” [Xәlil, 2011: 92] C.Mәm-
mәdquluzadәnin “Buz”, “Saqqallı uşaq”, “Poçt qutusu”, “Usta Zeynal”, “Danabaş kәndinin әhvalat-
ları” nәsr nümunәlәri, M.Ә.Sabirin “Uşaq vә buz”, “Yalançı çoban”, “Yaz günlәri” vә b. kimi şeirlәri, 
“Molla Nәsrәddinin yorğanı”, “Molla Nәsrәddin vә oğru” vә b. çoxsaylı mәnzumәlәri uşaq әdәbiy-
yatının gözәl nümunәlәri hesab edilә bilәr. 
 
TӘNQİDİ REALİST UŞAQ ӘDӘBİYYATI VӘ ELMİ-METODOLOJİ MӘSӘLӘLӘRİ 
 

Bu әsәrlәrin sәciyyәlәndirilmәsi o şeylәri diqqәt mәrkәzinә gәtirir ki, artıq qeyd etdiyimiz kimi, 
bu әsәrlәrin bir qismindә sırf uşaqlara aid ideya etik-estetik mәsәlәlәr öz әksini tapmış, bәzilәrindә 
isә uşaqların gәlәcәyi baxımından müәyyәn problem vә düşüncәlәr әks etdirilmişdir. Bunu da qeyd 
etmәk lazımdır ki, tәnqidi realist uşaq әdәbiyyatında da bu cәrәyanın, metodun tәlәblәrinә uyğun 
uşaqların sosial hәyatı vә statusu ilә bağlı tәhlil aparılır, onların real, xoşagәlmәz vәziyyәti tәnqid 
edilir, hәmçinin oxucularında köhnә dәyәrlәrә, stereotiplәrә, hәyat tәrzinә qarşı oyanıq fikirlәr yara-
dılır, yenilikçiliyә, müasir inkişafa doğru çağırış vә dәvәtlәr edilirdi. Bu baxımdan Cәlil Mәmmәd-
quluzadәnin bütün әsәrlәri tәnqidi realist metodla yazılsa da, Sabirin yaradıcılığında fәrqli metod vә 
yanaşmalar mövcud idi. Bu mәnada M.Ә.Sabirin “Mәktәb şagirdlәrinә töhfә”, “Elmә tәğrib”, “Mәk-
tәbә tәğrib” vә b. әsәrlәrini tәnqidi realist uşaq әdәbiyyatı nümunәsi hesab etmәk olmaz. Bu әsәrlәr 
sadәcә Sabirin olduğu üçün vә uşaq әdәbiyyatının gözәl örnәklәri sayıldığına görә tәhlilә daxil edilir. 
Böyük ustadın “Yaz günlәri”, “Uşaq vә buz” vә bu kimi bir qisim әsәrlәri isә sırf uşaqlar üçün yazıl-
ması vә uşaqlarda elmә, mәktәbә, dәrsә, öyrәnmәyә motivasiya yaratması ilә әhәmiyyәt qazanır. 
Amma bәzi әsәrlәri, o cümlәdәn “Yalançı çoban”, “Molla Nәsrәddinin yorğanı”, “Molla Nәsrәddin 
vә oğru”, “Artıq alıb әskik satan tacir” kimi mәnzumәlәri, “Oxutmuram әl çәkin”, “Dinmә uşaqdır 
uşağım”, “Bah, nә görübdür bizim oğlan oxumaqdan” vә s. әsәrlәri isә, fikrimizcә, tәnqidi realist 
metodla yazılan, uşaqların taleyi, gәlәcәk idealları kimi vacib mövzu vә problemlәri әhatә etmәsi 
etibarilә uşaq әdәbiyyatının gözәl, sanballı nümunәlәri sırasına daxil olan nümunәlәridirlәr. Ancaq 
bununla belә “Elmә tәğrib”, “Molla Nәsrәddinin yorğanı”, “İsgәndәr vә fәqir” vә b. bu kimi әsәrlәri 
tәkcә kiçikyaşlı uşaqlar üçün deyil, hәmçinin böyükyaşlı adamlar vә yaxud uşaqlığını qoruyanlar 
üçün dә maraqlı olub, vacib sosial mәsәlәlәri özündә ehtiva edir. Xüsusilә satiralarında böyüklәr üçün 
uşaqların taleyi әtrafında ciddi qayğılar vә vәzifәlәr müәyyәnlәşdirir, tәhsilә, elmә xor baxan köhnә 
düşüncәli, mövhumatçı valideynlәri tәnqid vә tәshih edir. Cәlil Mәmmәdquluzadәnin әsәrlәri isә, 
bizim fikrimizcә, heç bir tәrәddüd vә şübhә yeri buraxmadan sadәcә uşaqlığını qoruyanlar üçün ya-
zılmış әsәrlәr kimi sәciyyәlәndirilә bilәr. Bu әsәrlәrin çoxunda maraqlı uşaq obrazları yaradılsa da, 
uşaqların taleyi mәsәlәsini apaçıq qabartsa da, ciddi sosial mahiyyәti ilә böyüklәr üçün yazılmış, 
cavabdeh qüvvәlәr qarşısında vәzifәlәr müәyyәnlәşdirәn әsәrlәr olaraq diqqәtimizi cәlb edir. Bu mә-
nada, adıgedәn әsәrlәr haqqında bәhs edilәrkәn deyilmәlidir ki, bu әsәrlәrdә: 1. Ciddi, aktual sosial 
problemlәrin qoyulması; 2. İctimai-mәnәvi geriliyi әks etdirәn sosial yaş probleminin ehtiva edilmәsi; 
3. Uşaqları bu nöqsanlardan uzaq tutub inkişafa sәslәnilmәsi başlıca olaraq yer almışdır. Konkret 
olaraq C.Mәmmәdquluzadәnin әsәrlәri uşaq obrazları ilә zәngin olsa da, böyüklәr üçün nәzәrdә tu-
tulan, lakin sosial yaş vә uşaq qayğılarını aktuallaşdıran әsәrlәr olaraq diqqәt mәrkәzinә gәlir. “Realist 
uşaq nәsrinin әsasını qoyan Cәlil Mәmmәdquluzadәnin hekayәlәri böyüklәr üçün yaranan nәsrin 
ifadә tәrzindәn, tәhkiyә üsulundan tam azad olmasa da, bu әsәrlәrdә uşaqların tәrbiyәsi ilә bağlı cә-
miyyәti düşündürәn bir sıra problemlәr öz әksini tapmışdır” [Xәlil, 2011: 92]. “Danabaş kәndinin 
әhvalatları”nda Mәhәmmәdhәsәn әmi, Zeynәb ana, Xudayar bәy vә b. kimi maraqlı obrazlarla bәra-
bәr Әhmәd vә Ziba kimi yaddaqalan uşaq surәtlәri dә yer alıb. Onların faciәvi taleyi uşaqlardan daha 
çox böyüklәri düşündürәn, onların qarşısında vacib vәzifәlәr müәyyәnlәşdirәn bir bәdii vasitәdir. Biz 
bu mәqsәdlә, bu amalla tәqdim olunan uşaq obrazlarına C.Mәmmәdquluzadәnin “Danabaş kәndinin 

mәktәbi”, “Danabaş kәndinin müәllimi”, “Ölülәr”, “İki alma”, “Lal” vә digәr әsәrlәrindә dә rast gә-
lirik. Xüsusilә “Danabaş kәndinin әhvalatları” silsilәsinә daxil olan әsәrlәrdәki (“Eşşәyin itmәkliyi” 
vә ya “Danabaş kәndinin әhvalatları”, “Danabaş kәndinin mәktәbi”, “Danabaş kәndinin müәllimi”) 
uşaq obrazları ilә eyni mәqsәdi daşıyır. Lakin Әhmәd vә Zibanın obrazları tәqdim, canlılıq, bütün 
sosial problem vә bәdii mәqsәdi ehtivası baxımından daha ümumilәşdirici, konkret vә realdırlar. Doğ-
rudur, Әhmәdin yaşadığı zülm, Xudayar bәyin zoğal dәyәnәyinin ağrısına mәruz qalmaq, eşşәyindәn 
ötrü gecә-gündüz ağlamaq, ayaqyalın yollar aşıb şәhәrә getmәk vә s. oxucuda onun faciәvi taleyi 
baxımından dәrin iz buraxır. Elәcә dә kömәksiz vә mәzlum Zibanın ürәk göynәdәn faciәsi, taleyi hәr 
bir oxucunun qәlbindә silinmәz kәdәrli izlәr yaradır. Qeyd edәk ki, bu obrazlar, Әhmәd vә Ziba 
surәtlәri özünün tәbiiliyi, tәsirliliyi, elәcә dә qaldırdığı ciddi sosial mәsәlәlәr baxımından böyük 
Azәrbaycan nasiri Mir Cәlalın [qeyd edәk ki, bu görkәmli nasir C.Mәmmәdquluzadә mәktәbinin әn 
uğurlu davamçılarındandır – R.Q.] “Bir gәncin manifesti” әsәrinin Baharını vә böyük fransız yazıçısı 
Viktor Hüqonun “Sәfillәr” әsәrinin Qavroşu vә Kozettasını xatırladır vә onların talelәri ilә birlәşir. 
İstәr Әhmәd olsun, istәr Ziba, istәrsә dә “Danabaş kәndinin mәktәbi”, “Danabaş kәndinin müәllimi”, 
“Buz” әsәrlәrindәn yaddaqalan uşaq surәtlәri olsun, hәr şeydәn әvvәl ifadә etdiklәri әsas mәsәlә on-
ların mәşğuliyyәti, bu yaşda onların mәktәbә getmәlәri, dәrs öyrәnmәlәrini diqqәtә çatdırmaqdır, 
nәinki Әhmәdin eşşәkdәn ötrü dәridәn-qabıqdan çıxıb gözünün yaşını töküb ağlamağı, vә yaxud 
“Buz” hekayәsindәki kimi küçәdә daşlaşmaları vә söyüşmәlәridir. Müәllifin ilk növbәdә qaldırmaq 
istәdiyi mәtlәb budur. Baxmayaraq ki, zahirdә daha çox bu uşaqların, xüsusilә Әhmәdin Xudayar bәy 
kimi әzazil mәmurun zülmünә mәruz qalması çox diqqәti cәlb edir, halbuki onun niyә diqqәtdәn 
kәnarda qalmağı, tәrbiyә vә tәlimdәn xali olmağı, mәktәbә getmәmәyi, kitab oxumamağı ondan heç 
dә kiçik mәsәlә deyil vә öz vacibliyini daha çox nümayiş etdirir. Әgәr o mәktәbә getsә idi, әlbәttә, 
günün eşşәk minmәklә keçirәn biri yox, ali ideallar üçün çalışan, gәlәcәk sınaqlara hazır olan bir 
şәxsiyyәt-insan olacaqdı vә әhәmiyyәtsiz bir mәsәlә ilә dә diqqәt mәrkәzinә daşınmayacaqdı. Amma, 
sözsüz ki, bu fikirlәri tam mәnasında Zibanın vә onun bacılarının, “Zәlzәlә” hekayәsindә ortada yetim 
vә kömәksiz qalmış uşağın taleyi haqqında demәk olmaz vә doğru da deyil. Әdibin burada ictimai 
mәsuliyyәt, qayğı vә yardımlaşma mәsәlәsini qabartdığını qeyd edә bilәrik. Belә ki, әdib “Zәlzәlә” 
әsәrindә zülmün vә fәlakәtin nәticәsindә ortada kömәksiz qalan böyüklәrlә bәrabәr ürәyi yana-yana 
uşaqları da tәsvir edir. Әdib bu әsәrindә dә mәmur etinasızlığının әn ümumilәşmiş nümunәsini yara-
dır. Әsәrdә tәhkiyәçi ziyalı müәllim vә mәmurların zәlzәlәdәn zәrәr çәkәn insanlara, fәlakәtә vә onun 
nәticәlәrinin aradan qaldırılmasına biganә münasibәtini tәqdim edir: “Bahadır yüzbaşı dedi ki, burada 
bizim üçün bir kömәk etmәk yeri qalmır, çünki indi camaat dam-daşın altında qalan adamları vә 
heyvanları söküb çıxartmağa mәşğuldur. Bu da ki әli belli vә kürәkli fәhlә-fühlә işidir” [Mәmmәd-
quluzadә (a), 2004: 331]. Sәnәtkarı burada narahat edәn mәsәlәlәrdәn biri vә bәlkә dә başlıcası sahib-
siz, yetim qalan uşağın taleyi, aqibәtidir. “Ax yazıq uşaqlar”, – deyә tәәssüf edәn әdib mövcud cәmiy-
yәtin ictimai etinasızlığından irәli gәlәn narahatlığı, sahibsiz qalan uşağın baxımsız qalacaq hәyatını 
dәrin kәdәrlә anır. Bu mәnada, “Yaşadığı cәmiyyәtin yarıtmaz idarәçiliyindәn irәli gәlәn ictimai yar-
dımsızlığı diqqәtә çәkir, sadә, “kiçik” insanların timsalında sosial yardımlaşma üçün mәnәvi zәmin 
olmasına baxmayaraq ictimai tәsisatların, inzibati qayğının olmamasından dәrin tәәssüf keçirir, 
sahibsiz insanların, fәlakәtin ortasında kömәksiz qalan adamların, zәrәrdidәlәrin timsalında bu prob-
lemi aktuallaşdırır” [Qasımlı, 2012: 124-125]. Bu baxımdan, fikrimizcә, әdibin başlıca mәqsәdi mәhz 
bu uşaqların taleyinә biganә münasibәti ciddi tәnqid etmәk vә onların taleyi qarşısında mәsuliyyәt 
hissini cavabdeh qüvvәlәrin qarşısında qaldırmaqdan, gündәmә gәtirmәkdәn ibarәt idi. Necә ki vax-
tilә görkәmli әdibin özü Sijimqulu imzalı Әli Nәzminin yazdığı bu mövzulu әsәrә münasibәt 
bildirәrkәn dә mәhz belә yazmışdı: “On sәkkiz yaşında Bәşir çıxır çinar ağacına dolaşa tutsun, quşu 
cibinә qoyandan sonra ağacdan yıxılır, qılçası sınır. Atası gәlib oğlunun yıxılmasını gördükdә onun 
qılçasının sınmağının qeydinә qalmır, ancaq oğlunun cibindәki quşun әhvalını soruşur, çünki atası 
özü dә quşbaz imiş. Bu bir neçә sәtir ilә şairimiz bir bunu demәk istәyir ki, on sәkkiz yaşında Bәşir 

gәrәk dәrsdә ola, gәrәk bu yaşda mәktәbi bitirmәkdә vә uca mәktәbә daxil olmaq fikrindә ola, nәinki 
ağaca çıxıb quş tutmaqda ola” [Mәmmәdquluzadә (b), 2004: 258-259]. Әlbәttә, böyük әdibin bu 
fikirlәrini, bir az әvvәl qeyd etdiyimiz kimi, öz obrazlarının taleyi ilә dә bağlı deyә bilәrik. Bu mәna-
da, әdib tәkcә Әhmәdlәri, Pirverdilәri deyil, hәm dә onların taleyinә cavabdehlik daşıyan valideyn-
lәri, geniş ictimai qüvvәlәri tәhsilә maraqsızlıqda günahlandırır, tәnbeh edir. Çünki Bәşirin atası öv-
ladının tәhsili ilә deyil, onun qәzaya uğramış quşu ilә maraqlanır, belәliklә dә, öz laqeydliyini nü-
mayiş etdirmiş olur. 

Tәnqidi realizmin görkәmli nümayәndәsi, böyük әdib C.Mәmmәdquluzadәnin uşaq әdәbiyyatı 
çәrçivәsindә әrsәyә gәtirdiyi şedevrlәri içәrisindә qaldırdığı mühüm problem vә әks etdirdiyi ciddi 
obrazlardan biri dә “saqqallı uşaq” obrazı vә problemi idi. “Saqqallı uşaq” bir tәrәfdәn obrazdırsa, 
digәr tәrәfdәn vә әn әhәmiyyәtlisi ictimai problem olmasıdır. Әdib tәkcә kiçikyaşlı uşaqların qayğı 
vә problemlәrini deyil, hәm dә “böyükyaşlı uşaqların”, yәni “boydan böyüyüb ağıldan hәlә kiçik 
qalanların” qayğısını da aktual problemә, ağırçәkili bir dәrdә çevirir. Doğrudan da, әdibin 40-50 yaşlı 
obrazları olan Mәhәmmәdhәsәn, Novruzәli, Usta Zeynal, Mәhәmmәdәli, Kәblә Әzim vә b. öz mәlu-
mat dairәsi, bilik sәviyyәsi, davranış üsulları, saflığı, sadәlövhlüyü vә s. ilә heç dә uşaqlardan geri 
qalmırlar. Xüsusilә dә, әdibin daha çox әhәmiyyәt verdiyi maarif vә savad sәviyyәsinә, ictimai 
davranış formaları vә tәlәbat hәddinә görә uşaqdan heç nәdә fәrqlәnmirlәr. Hәtta bәzi şeylәrә görә: 
mәsәlәn, Mәhәmmәdhәsәn әmi Әhmәddәn, Novruzәli ermәni uşağından, Usta Zeynal qardaşı uşağın-
dan, әsasәn dә, ermәni Muğdusi Akopun uşağından, Kәblә Әzim tәhkiyәçinin uşaqlarından vә b. çox 
geri qalırlar, heç irәli dә getmәyiblәr. Bu obrazlar boydan buğlu-saqqallı böyük kişilәr olsalar da, heç 
dә digәr әqli xüsusiyyәtlәri, davranışları, mәlumat dairәlәri ilә onlardan irәlidә görünmürlәr. Doğru-
dan da, fәrqi nәdir ki, Әhmәd dә “eşşәk qovalayır”, onunla az qala nәfәs alır, Mәhәmmәdhәsәn әmi 
dә. Hәlә bәlkә Mәhәmmәdhәsәn әmi Әhmәddәn daha çox uzunqulağa bağlı idi. Ermәni uşağı üçün 
poçt qutusuna zәrfi salmaq bir içimlik su kimidir. Ancaq Novruzәli heç bunu da bilmir vә әminliklә 
demәk olar ki, barmaq boyda bir ermәni uşağı Novruzәli kimi “heç dә uşaq olmayan” [“niyә, xan, 
uşaq deyilәm ki…”] ağsaqqal kişini mat-mәәttәl qoyurdu. Usta Zeynal tәkcә xәtti ilә öyündüyü 
qardaşı oğlundan deyil, müasir tәhsil alan, dünya işlәrinin dәqiq haqq-hesabını öyrәnәn yarısı boyda 
ermәni uşağından da az qala bir әsrlik geridә qalıb. Bu mәnada, görkәmli әdib bu obrazları “saqqallı 
uşaq” adlandıraraq sәlәflәri vә xәlәflәrindәn dә әn ciddi, yaralı bir problemә toxunmuş olur. Bu ba-
xımdan, Kәblә Әzim “saqqallı uşaq” tipikliyinin әn mükәmmәl, әn әyani nümunәsidir. Kәblә Әzim 
öz “qurbağa oxşarı” yazıları ilә [bu işarәlәr piktoqrafik yazı nümunәsidir ki, әdib bunu “Әsri-maarif” 
әsrindә “müasir” azәrbaycanlının ibtidailik, primitivlik vә gerilik halı olaraq tәsvir edir – R.Q.] uşaq-
ların gülüşünә sәbәb olur vә “saqqallı uşaqlığını” tәsdiq edir. Müәllif Kәblә Әzimin timsalında ibtidai 
bilik vә yaşamaq qabiliyyәtinә malik olmayan savadsız, avam, sadә adamlara bütün nöqsan vә prob-
lemlәri yüklәnmir, әksinә, bunları “maarifsizliyin, mәktәbsizliyin” nәticәsi kimi göstәrir. Necә ki 
özünün bu mövzuya ayrıca hәsr etdiyi “Saqqallı uşaqlar” adlı mәqalәsindә dә yazırdı ki, “iş başında 
olan bәzi işçilәr, xidmәtçilәr bu hala qәdәr onlar üçün açılan savad mәktәblәrindә tәnbәlliklәri 
üzündәn savadsızlıqlarını tәsviyә etmәmişlәr. Hәyat irәli getmiş, …bu kimi saqqallı uşaqlar isә geri 
qalmışlar” [Mәmmәdquluzadә (b), 2004: 290]. Әdib çox maraqlı sual ilә dә tәsvir etdiyi bu adamların 
“uşaqlığının” mәzmununu vә mahiyyәtini dә üzә çәkir: “…zәmanәmizin tәlәbatının müqabilindә bu 
saqqallı uşaqlarımız dayanıb dura bilәcәklәrmi? “ Әdib bunu da çox qәti vә doğru olaraq bilirdi ki, 
nәinki tәkcә Şura hökumәti, bütövlükdә inkişaf edәn, dәyişәn, mәdәnilәşәn, elmi-texniki tәrәqqi 
dövrü keçәn hәyat belә “bu savadsız işçilәri, saqqallı uşaqları özünә yaraşdıra bilmәyәcәkdir” [Mәm-
mәdquluzadә (b), 2004: 291]. Bәs kimdir “saqqallı uşaqlar?” Әdib kimlәr üçün bu adı kәşf edib, 
kimlәrә işarә edib? “Mәn saqqallı uşaqlar o kәslәrә deyirәm ki, otuz vә qırx yaşa çatıb, ancaq adlarını 
yazmağa acizdirlәr” [Mәmmәdquluzadә (b), 2004: 290]. Maraqlıdır ki, sosial psixologiyada da insan 
yaşının üç növündәn: xronoloji, sosial vә psixoloji yaşdan danışılır. İnsanın yaşı xronoloji, sosial vә 
psixoloji olmaqla müәyyәnlәşdirilir. Bu, sözün әsl mәnasında, әdibin böyük kәşfi, dәrin müşahıdә-

sinin nәticәsi idi ki, sosial münasibәtlәrdә tәlәbat, maraq vә davranış, bilik vә mәlumatına görә 
çoxdan hәyatdan vә cәmiyyәtdәn geri qalan insanları әdib “saqqallı uşaq” kimi tәqdim vә tәsbit edirdi. 

“İki alma” әsәrindә görkәmli әdib saf, tәmiz niyyәtli azәrbaycanlı balasının kimsәsiz, kömәyә 
ehtiyacı olan bir rus uşağına göstәrdiyi mәrhәmәt, sәxavәt vә qayğının müqayisәsindә bu kimi uşaq-
lara qayğı göstәrmәk vә onların taleyinә mәsuliyyәt daşıyan böyüklәrin laqeydlik, biganәlik vә qayğı-
sızlığını tәqdim edir. “Burada mәnim fikrim getdi yetimә pul vermәmәyimә vә dilәnçiyә pul vermәk 
lazımdı, ya lazım deyilmi mәsәlәsinә” [Mәmmәdquluzadә (a), 2004: 326] – deyәn әdib “Anamın 
kitabı” әsәrindәki intiligentlәrin aclara kömәk olunması mәsәlәsini müzakirә edib kömәk olunub-
olunmaması kimi әhәmiyyәtsiz müzakirәlәri, eyni zamanda bürokratlığı, iclasbazlığı, cәmiyyәtin 
yaşayış vә hәyatına birbaşa mәsuliyyәt daşıyan adamlardakı laqeydliyi kәskin surәtdә tәnqid edir, 
ictimai mәsuliyyәtә vәtәndaş yanğısı tәlәb edirdi. “Lal” әsәrindә dә әdib kömәyә, bir tikә çörәyә, 
qayğıya, sevgiyә ehtiyacı olan baxımsız uşaqları tәsvir edir. Burda da böyük әdib intiligentin, mömin 
müsәlmanın, çinovnikin timsalında cәmiyyәtin atılmışlarına, qayğıya möhtac olanlarına birbaşa mә-
suliyyәt daşıyan insanları vә sözün geniş mәnasında böyük ictimai zümrәlәri tәqdim edir, ağzı, dili 
olan, “dәdә vay!” deyib ağlaşan qәlbisınıq uşaqların ürәk göynәdәn sәdalarını eşidәn bu sağlam in-
sanların mәnәvi korluğuna, laqeydlik vә biganәliyinә, mәrhәmәtsizlik vә qәlbidaşlığına ifşaedici 
nәzәrlәrlә baxır. Ancaq milliyyәti bәlli olmayan dilsiz-ağızsız, kar bir lalın uşaqlara olan qayğıkeş-
liyini, sevgi vә mәrhәmәtini tәqdim etmәklә milliyyәt, din tanımayan sevgiyә, mәrhәmәtә, huma-
nizmә insanları dәvәt edir. Adi adamdakı bu humanizmi, dәrin insanpәrvәrliyi, sevgi vә mәrhәmәt 
dolu olan bir qәlbi göstәrәn әdib ictimai vәzifәlәri ilә cәmiyyәtin hәr bir insanına, fәrdinә mәsuliyyәt 
vә qayğı daşıyan geniş ictimai zümrәlәrin nöqsanlarını ifşa edir. “İki alma” әsәrindә: “Bir dәnә qır-
mızı alma öz-özlüyündә bir şey deyil… Amma mәnәvi işlәrdә bir almanın dәyәri ola bilәr çox böyük 
olsun” [Mәmmәdquluzadә (a), 2004: 326], – deyә yazdığı kimi әdib hәr bir ictimai mәsәlәdә mәnәvi 
әhәmiyyәt, mәna axtarır, insana mәhәbbәti tәlim vә tәbliğ edir. 

Böyük ustad Mirzә Cәlillә bәrabәr digәr sәnәtkarlarımız, xüsusilә M.Ә.Sabir, qeyd edildiyi 
kimi, mәktәb vә tәrbiyә mәsәlәsinin әhәmiyyәtinә daha böyük hәssaslıqla yanaşmışdır. Tәnqidi rea-
lizmin ikinci böyük sütunu olan M.Ә.Sabir hәm bir tәrәfdәn mәktәbsizlik vә tәhsilsizliyin yaratdığı 
nöqsanları bәdii hәdәfә çevirmәklә tәnqid etmiş, digәr tәrәfdәn dә mәktәbә, tәhsilә çağırış etmiş, 
motivasiya yaratmaq әzmi göstәrmişdir. Hәm dә tanınmış bir müәllim olan Sabir öz tәcrübәsindәn 
dә çıxış edәrәk mәktәb vә tәhsili xalqın gәlәcәyinin qarantı hesab etmişdir. Necә ki görkәmli peda-
qoq-әdib M.T.Sidqi mәktәbi “cәhalәt dәrdinin dәrmanı” adlandırırdı. Vaxtilә әdib bu xüsusda da ya-
zırdı ki “әmin oluruz ki, ...millәt pişrәftinә vәsileyi-nәcat olan ruhanilәrimiz, ürәfalarımız, sәrmayә-
darlarımız ...hәr cәhәtlә әn geridә qalmış cәmaitiizi vә mәarifsizlikdәn xәrabәzarә dönәn vәtәnimizi 
ciddәn şәrәflәndirәcәk olan mәrtәbeyi-әqsәlkәmalә dәxi isal etdirib, istiqbalımız üçün daha parlaq 
vәsilәlәr ...sai olacaqlar” [Sabir, 2004: 190]. Sabir xüsusi şövqlә XX әsrin tәlәbi vә ehtiyacına uyğun 
olaraq xalqın nicatını mәktәbdә, tәhsildә görәrәk “Mәktәb şәrqisi”, “Mәktәbә tәğrib”, “Elmә tәğrib” 
kimi әsәrlәrilә mәktәbә çağırış edir, uşaqlara hәvәs vә maraq aşılayırdı. Onun “Mәktәb uşaqlarına 
töhfә”, “Mәktәb şagirdlәrinә töhfә” kimi әsәrlәrindә böyüklәrin uşaqların tәlim vә tәrbiyәsi yolunda 
vәzifәlәri dә gündәmә gәtirilirdi. “Mәktәb şәrqisi”ndә mәktәbin malik olduğu üstünlüklәri qabarda-
raq onu marşa çevirәn әdib “Mәktәb tәrğib” әsәrindә “Get mәktәbә cavanım” kimi şüarlarla sәslәnir, 
uşaqları mәktәbә, elmә, maarifә sәslәyirdi. 

Elm öyrәn, imtәhan ver, 
Öz fәslini nişan ver. 
Qәdrini bil elmü fәzlin, 
Elmin yolunda can ver [Sabir, 2004, s. 109] –  
deyәn şair elmi, mәktәbi insanın taleyi üçün ucada, zirvәdә görürdü. 
Elmin izzәti payidar olur, 
Cәhlin nikbәti canşikar olur. 

Hәr kәs elm oxur, bәxtiyar olur, 
Millәt elm ilә bәrqәrar olur [Sabir, 2004: 110] deyә, “Elmә tәrğıb” şeirindә elmin faydasını 

ümummilli inkişafda daha ziyadә görür vә şöhrәtә mindirirdi. Böyük әdib vaxtilә “Zәman nә istәyir? 
Amma biz?..” başlıqlı mәqalәsindә o dövrün aktual mәsәlәlәrini tәhlil edәrәk bu qәnaәti ifadә vә 
ehmal edirdi ki: “o cәvanlar rahi-nicata, tәriqi-sәadәtә dәlil, hadi ola bilir ki, oxumuş olalar, ali mәd-
rәsәlәrdә tәhsili-elm, tәhsili-kәmalat etmiş olalar. Ana dillәrindәn, dinmi әmrlәrindәn ...kafi qәdәr 
xәbәrdar olmuş olalar” [Sabir, 2004, s. 205]. Bu baxımdan böyük tәnqidi realist şair M.Ә.Sabir qeyd 
edilәn mәlum fikrinin mәğzinә uyğun olaraq “Oxutmuram әl çәkin”, “Dinmә, uşaqdır uşağım” vә b. 
bu kimi әsәrlәrilә maarif vә mәktәbә olan ictimai münasibәtsizliyi ciddi tәnqid etmişdir. Adıgedәn 
әsәrlәr dil cәhәtdәn dә bir az fәrqli tәsir bağışlayırlar. C.Mәmmәdquluzadә dibdәn-daşdan tәnqidi 
realist olduğu üçün onun yaradıcılıq dilindә fәrq özünü hiss etdirmir. Onun әsәrlәri tәnqidi realist 
metoda uyğun olaraq çox sadә, anlaşıqlı, xalq danışıq dilinә yaxın bir tәrzdәdir. Burada sadә cümlәlәr, 
danışıq sintaksisi vә leksikası üstünlük tәşkil edir. Yeri gәlәndә zarafat vә yumor da bu sadә dilin 
imkanları vә texnikası daxilindә tәqdim edilir. Lakin M.Ә.Sabir әsәrlәri haqda bunu demәk olmaz. 
Artıq qeyd etdiyimiz kimi, Sabirin “Mәktәb şәrqisi”, “Elmә tәğrib” vә b. әsәrlәrilә “Oxutmuram әl 
çәkin”, “Dinmә uşaqdır uşağım” vә b. әsәrlәri arasında mәzmun-metod fәrqi olduğu kimi dil-üslub 
fәrqi dә vardır. Sabirin mәnzumәlәri, xüsusilә dә “Molla Nәsrәddin”dә çap edilәn әsәrlәri, әlbәttә, 
“Dinmә, uşaqdır uşağım”, “Oxutmuram, әl çәkin”, “Nә görübdür bizim oğlan oxumaqdan” vә s. Çox-
saylı әsәrlәrinin dili digәrlәrindәn fәrqli olaraq tәnqidi realist metoda uyğun olaraq sadәliyi, xalq 
danışıq dilinә yaxınlığı vә texnikası etibarilә ona uyğunluğu ilә seçilir. Hәtta qüdrәtli şairin “Uşaq vә 
buz”, “Yaz günlәri” kimi şeirlәri dil-üslub baxımından o qәdәr sadә vә anlaşıqlıdır ki, digәrlәrilә 
müqayisә oluna bilmәz. Amma, әlbәttә, bu, hәr şeydәn әvvәl, hәmin әsәrlәrin hansı yaş fәrqlәri üçün 
yazıldığını da dәrhal nümayiş etdirir. “Uşaq vә buz”, “Yaz günlәri” kimi әsәrlәr sırf kiçikyaşlı uşaqlar 
üçün yazıldığı üçün onların yaş psixologiyası vә metodikasına uyğun olaraq çox sadә, anlaşıqlı bir 
dildә, kiçik hәcmdә, oynaq templi, heca vәznindә, yeddihecalı şeir şәklindә yazılmışdır. Bu da şeirin 
hәm anlaşılması, hәm dә rahat oxunması vә mәnimsәnilmәsi üçün әn mümkün şәrait yaradır vә s. 
 
NӘTİCӘ 
 

Belәliklә, XX әsrin әvvәllәri Azәrbaycan әdәbiyyatının mühüm istiqamәtlәrindәn birini uşaqlar 
üçün әsәrlәr yaratmaqla bәrabәr uşaqların qayğısını qәlәmә alan әsәrlәr ortaya çıxarmaq idi. Bu cә-
hәtdәn tәnqidi realizmin iki görkәmli nümayәndәsi vә ağır sütunları olan C.Mәmmәdquluzadә vә 
M.Ә.Sabirin yaradıcılığında belә әsәrlәr çoxluq tәşkil etmәklә bәrabәr, hәm dә uşaq әdәbiyyatımızın 
әn gözәl örnәklәrini tәşkil edir; 

Bu әsәrlәrin hәr birindә ciddi sosial mәsәlәlәr, әxlaqi-tәrbiyәvi problemlәr, böyük ideallar qal-
dırılmış, uşaqların yaş psixologiyaları nәzәrә alınmaqla onların tәrbiyә, tәlim, mәnәvi vә әxlaqi mә-
sәlәlәri yer almışdır; 

Bu әsәrlәrin hәr birindә Әhmәd, Ziba vә b. kimi uşaq obrazlarının timsalında uşaqların gәlәcәk 
taleyi barәdә nigarançılıq vә qayğılar yer almış, ictimai-mәnәvi nöqsanlar tәnqid olunmuşdur; 

Tәnqidi-realist uşaq әsәrlәri hәm yaş baxımdan uşaq olan, hәm dә mәnәvi cәhәtdәn uşaq qalan 
adamların problemlәrini ehtiva etmәklә mühüm ictimai-әxlaqi mәsәlәlәr qaldırmışdır; 

Tәnqidi-realist uşaq әsәrlәrindә ictimai, siyasi vә mәnәvi-psixoloji baxımdan uşaqlarda vә uşaq 
kimi qalan fәrdlәrdә görünәn nöqsan vә çatışmazlıqların ortadan tәlim-tәrbiyә ilә qaldırılması vә hә-
yata hazırlanması mәsәlәsi ortaya qoyulmuşdur. 

